
ანოტაცია. სიმსივნის ადრეულ სტადიაზე დიაგ-

ნოსტირება მნიშვნელოვანია, რადგან დროულად და 

ეფექტურად მოხდეს პაციენტის მკურნალობა. დღეი-

სათვის დიაგნოსტიკის ყველაზე გავრცელებული მე-

თოდებია მაგნიტურ-რეზონანსული და კომპიუტე-

რული ტომოგრაფიები.  

რუტინული ანალიზებით სიმსივნის დიაგნოს-

ტირება არის სიახლე და მნიშვნელოვანია სისხლის 

კვლევების შედეგების უფრო სერიოზული და ზუს-

ტი ანალიზი იმისათვის, რომ ვიპოვოთ მტკიცებუ-

ლება ორგანიზმში სპეციფიკური სიმსივნური 

ზრდის შესახებ.  

დღეისათვის მეცნიერები სულ უფრო ხშირად მი-

მართავენ ხელოვნური ინტელექტის მეთოდებს 

მსგავსი ტიპის ამოცანის გადასაჭრელად. 

სტატიაში განხილულია ჩვენ მიერ საშვილოსნოს 

ყელის სიმსივნის დიაგნოსტირებისათვის შექმნილი 

კომპიუტერული სისტემა, რომელიც დაფუძნებუ-

ლია ხელოვნურ ინტელექტზე, კერძოდ, მანქანურ 

დასწავლაზე. სისტემა დიაგნოსტირებას ახდენს რუ-

ტინული ტესტების გამოყენებით და გამოირჩევა საკ-

მაოდ დიდი სიზუსტით. ვფიქრობთ, რომ აღნიშ-

ნული მოდელი კლინიცისტებს დაეხმარება სიმ-

სივნის დადგენასა და დაავადების დროულ ვე-

რიფიკციაში. 

საკვანძო სიტყვები: ლაბორატორიული კვლე-

ვები; მანქანური დასწავლა; მკურნალობა; მოდელი; 

სიმსივნის დიაგნოსტირება. 

 
 

შესავალი 

სიმსივნის მუდმივი მუტაცია და ზრდა განაპი-

რობებს სისხლის შედგენილობის ცვლილებებს. 

ექიმს შესაძლებლობა აქვს ამოიღოს ინფორმაციის 

მხოლოდ მცირე ნაწილი, რომელიც დამალულია 

სისხლის რუტინული ანალიზის შედეგებში.  

ქ. ლუბლიანას უნივერსიტეტის მეცნიერებმა გამო-

ავლინეს, რომ სისხლის რუტინულ კვლევებში 

შესაძლოა იმალებოდეს მეტი ინფორმაცია ვიდრე 

ყველაზე გამოცდილ მკვლევარსაც კი შეუძლია 

აღმოაჩინოს. 15,176 ნევროლოგიური პაციენტის 

სისხლის რუტინული ტესტების გამოყენებით, მათ 

შექმნეს მანქანური სწავლების პროგნოზირებადი 

მოდელი თავის ტვინის სიმსივნეების დიაგნოს-

ტიკისთვის. ადაპტირებული სიმსივნის მოდელის 

მგრძნობელობა და სპეციფიკურობა იყო 96% და 

74% შესაბამისად. ჩვენი კვლევის მიზანი არის საშ-

ვილოსნოს ყელისა და ენდომეტრიუმის სიმსივნე-

ების ხელოვნურ ინტელექტზე დაფუძნებული სა-

დიაგნოსტიკო მოდელის შექმნა პაციენტების მონა-

ცემთა ბაზების გამოყენებით. 

აქედან გამომდინარე, მნიშვნელოვანია სისხლის 

რუტინული კვლევების შედეგების უფრო სერიო-

ზული და ზუსტი ანალიზი, რომ ვიპოვოთ მტკიცე-

ბულება ორგანიზმში სპეციფიკური სიმსივნური 

ზრდის შესახებ. დღეისათვის მეცნიერები სულ უფ-

რო ხშირად მიმართავენ ხელოვნური ინტელექტის 

მეთოდებს მსგავსი ტიპის ამოცანის გადასაჭრე-

ლად. ხელოვნურ ინტელექტში ფართოდ გამოყე-

ნებულ მანქანურ სწავლებას შეუძლია სამედიცინო 

მონაცემებიდან ისეთი კანოზომიერებების გამოვ-

ლენა, რაც ადამიანისთვის, მაღალი კვალიფიკაციის 

ექიმებისთვისაც შეუძლებელია. ასეთი წარმატე-

ბული სადიაგნოსტიკო მოდელები მნიშვნელოვნად 

დაეხმარება კლინიცისტებს დიაგნოზის დროულ 

ვერიფიკაციაში [1]. 

საშვილოსნოს ყელის, ენდომეტრიუმის, სარძევე 

ჯირკვლის სიმსივნეების დიაგნოზი ჩვეულებრივ 

ეფუძნება პაციენტის ანამნეზს, ინსტრუმენტულ და 

ლაბორატორიულ კვლევებს. მნიშვნელოვანია სიმ-

სივნის ადრეული დიაგნოსტიკა და დროული მკურ-

ნალობა რაც ხშირად ვერ ხერხდება სიმპტომების 

არარსებობისა და ექიმთან დაგვიანებული ვიზიტის 

გამო. ასევე პრობლემაა არასპეციფიკური კლინი-

კური გამოვლინებები და სიმსივნის შედარებით 

იშვიათი ფორმები. მიუხედავად იმისა, რომ კომ-

პიუტერულ-ტომოგრაფიული და მაგნიტურ-რეზო-

ნანსული ტომოგრაფიული კვლევები უდავოდ იქ-

ნება მნიშვნელოვანი, ექიმებს შეუძლიათ ამოიღონ 

ინფორმაციის მხოლოდ მცირე ნაწილი, რომელიც 

დამალულია რუტინულ სისხლის ანალიზის შედე-

გებში. აქედან გამომდინარე, მნიშვნელოვანია სისხ-

ლის რუტინული კვლევების შედეგების უფრო 

სერიოზული და ზუსტი ანალიზი, რომ ვიპოვოთ 

მტკიცებულება ორგანიზმში სპეციფიკური სიმსივ-

ნური ზრდის შესახებ [2]. 

პაციენტების ისტორიების რეტროსპექტული ანა-

ლიზის შედეგად შესაძლებელია მანქანურ სწავლე-

ბაზე დაფუძნებული სადიაგნოსტიკო მოდელების 

შექმნა, რაც დღეისათვის სულ უფრო და უფრო მეტ 

ინტერესს იძენს [4].  

 

ძირითადი ნაწილი 

ჩვენ შევისწავლეთ ონკოლოგიური პაციენტების 

ისტორიები, რომელთაც დიაგნოსტირებული ჰქონ-

დათ საშვილოსნოს ყელისა და ენტომეტრიუმის 

სიმსივნეები და მკურნალობდნენ ქ. თბილისის  

კ. ერისთავის სახელობის ექსპერიმენტული და კლი-

ნიკური ქირურგიის ეროვნულ ცენტრში. შესწავ-

ლილი იქნა 272 პაციენტის ისტორია. მოდელის 

შესადგენად ვიყენებდით მხოლოდ რუტინულ ლა-

ბორატორიულ კვლევებს (ცხრილი 1). 

 

ცხრილი 1 

 

 

მოდელის შესადგენად გამოვიყენეთ მანქანური 

სწავლების ზედამხედველობითი მეთოდი, კერძოდ 

კლასიფიკაცია, რომელიც საუკეთესოდ შეესაბამება 

ჩვენს ამოცანას. ინსტრუმენტის სახით გამოყენე-

ბული იყო მატლაბის პროგრამული უზრუნველყო-

ფა, კერძოდ classification learner [1]. 

განხორციელდა მოდელის დასწავლება შემდეგი 

სტატისტიკური მეთოდებით. შესაბამისი მიღებული 

შედეგები იხილეთ სურათებზე. Ensamble (სურ.1), 

Boosted Tree (სურ.2), fine Tree (სურ.3), linear SVM 

(სურ.4) Quadratic SVM(სურ.5), neural network 

(სურ.6), Cubic SVM (სურ.7), logistic Kernel (სურ.8), 

SVM kernel (სურ.9), Coarse tree (სურ.10) ), Medium 

Tree (სურ.11). 

                                          სურ. 1 ENSEMBLE                                                                                                  სურ. 2 Boosted Tree    

 

                   

       სურ. 3 Fine Tree                                                                                        სურ. 4 Linear SVM     

 

                            

                                                    სურ. 5 Quadratic SVM                                                                                  სურ. 6 neural network    

  

http://www.shromebi.gtu.ge/


მედიცინა – Medicine 

 

_____________________________________ 
სტუ-ის შრომები – Works of GTU ISSN 1512-0996 
№2 (528), 2023 82 www.shromebi.gtu.ge 

                          

                                                         სურ. 7 Cubic SVM                                                                                               სურ. 8 Logistic Kernel        

   

                            

                                                          სურ. 9 SVM Kernel                                                                                              სურ. 10 Coarse tree       

 

 

 

სურ. 11 Medium tree 

საუკეთესო შედეგი მოგვცა Medium Trees მეთო-

დის გამოყენებამ. 100%-იანი სიზურტით გამოარჩია 

საშვილოსნოს ყელის სიმსივნეების მქონე პაციენ-

ტები, 90%-იანი სიზუსტით არაონკოლოგიური პა-

ციენტები, ხოლო 93.3%-იანი სიზუსტით სარძევე 

ჯირკვლის სიმსივნის მქონე პაციენტები. 

 

დასკვნა 

შექმნილია საშვილოსნოს ყელისა და სარძევე 

ჯირკვლის სიმსივნეების დიაგნოსტირების მანქა-

ნურ სწავლებაზე დაფუძნებული კომპიუტერული 

სისტემა, რომელიც დიაგნოსტირებას ახდენს რუტი-

ნული ტესტების გამოყენებით და გამოირჩევა საკ-

მაოდ მაღალი სიზუსტით. სისტემის სწავლები-

სათვის გამოყენებულია ქართული პოპულაციის პა-

ციენტები, რომლებიც მკურნალობას გადიოდნენ ქი-

რურგიის ეროვნულ ცენტრში. ვფიქრობთ, რომ აღ-

ნიშნული მოდელი მნიშვნელოვან დახმარებას გაუ-

წევს კლინიცისტებს საშვილოსნოს ყელისა და სარძე-

ვე ჯირკვლის სიმსივნეების დროულ ვერიფი-

კაციაში.  

Abstract. Diagnosing the tumor at an early stage is important because the patient can be treated in a timely and 

effective manner. Currently, the most common methods of diagnosis are magnetic resonance and computer 
tomography. 

Diagnosing a tumor with routine tests is a novelty, and it is important to have a more serious and accurate analysis 
of the results of blood tests in order to find evidence of specific tumor growth in the body. 

Today, scientists are increasingly using artificial intelligence methods to solve this type of problem. 
The computer system that we created for the diagnosis of cervical cancer, which is based on artificial intelligence, 

namely, machine learning, is discussed. The system diagnoses using routine tests and is distinguished by fairly high 
accuracy. We think that this model will help clinicians to identify cancers and diagnose the disease in a timely manner. 
Resume:  

